
ԱՄՓՈՓԱԹԵՐԹ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ ՀՀ կադաստրի կոմիտե
	17․05․2021թ․

	
	N ՍԹ/3842-2021

	«ՀՀ կառավարության 2006 թվականի նոյեմբերի 2-ի N 1911-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծում լրացնել դրույթներ անշարժ գույքերի նկատմամբ իրավունքների պետական գրանցման վճարների կատարման մասին:
	Առաջարկն անհասկանալի է, հաշվի առնելով, որ Նախագծով անշարժ գույքի հետ կապված գործարքներ չեն նախատեսվում։

	2.  ՀՀ Գեղարքունիքի մարզպետարան

	17․05․2021թ․

	
	N 01 //3345-2021

	Տեղեկացնում եմ, որ «Հայաստանի Հանրապետության կառավարության                     2018 թվականի ապրիլի 12-ի N 466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացում և փոփոխություններ կատարելու մասին» ՀՀ կառավարության որոշումների նախագծերը քննարկվել է ՀՀ Գեղարքունիքի մարզպետարանում:
Նախագծերն արժանացել են հավանության և առարկություններ չունենք:
	Ընդունվել է ի գիտություն։

	3.  ՀՀ տարածքային կառավարման և ենթակառուցվածքների նախարարություն 
	
	19․05․2021թ.

	
	N ՍՊ//12452-2021

	Հայտնում ենք, որ «Հայաստանի Հանրապետության կառավարության 2018 թվականի ապրիլի 12-ի N466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշումների նախագծերի վերաբերյալ առաջարկություններ և դիտողություններ չունենք։ 
	  Ընդունվել է ի գիտություն։

	4.  ՀՀ Տավուշի մարզպետարան

	15․05․2021թ․

	
	N 01//02463-2021

	1.	Որոշման նախագծի 1-ին կետի 2-րդ մասի ա/ ենթակետի 4-րդ կետի շարադրման մեջ <<Բերդի ԲԿ>> ՓԲԸ-ի բաժնետոմսերի կառավարման  լիազորությունները վերապահել <<ՀՀ Առողջապահության նախարարին...>> դրույթը փոխարինել << վերապահել ՀՀ Տավուշի մարզպետին…>> դրույթով:
2.	Նախագծի 3-րդ կետում <<ՀՀ Առողջապահության նախարարին…>> բառերը փոխարինել <<ՀՀ Տավուշի մարզպետին…>> բառերով:

Հիմնավորում
Մարզում գործող առողջապահական փակ բաժնետիրական ընկերությունները միշտ էլ գործել են մարզպետարանի ենթակայությամբ, որն ապահովել է ազգաբնակչության բժշկական սպասարկման մատչելիությունը, որակը և հասանելիությունը: Տեղում արագ կերպով լուծվել են առաջացած խնդիրները, տրվել են շտապ հանձնարարականներ, ուղղորդումներ, անհրաժեշտության դեպքում կազմակերպվել են փոխօգնության, ջրամատակարարման, էլեկտրասնուցման, տրանսպորտի, դեղորայքի վերաբաշխման, կադրերով ապահովվածության և այլ խնդիրների վերացման միջոցառումներ, ստեղծվել են մարզպետին կից հանձնաժողովներ, խմբեր՝ ընդգրկելով ՓԲԸ-ների տնօրեններին:
      Երկար տարիներ  <<Բերդի ԲԿ>> ՓԲԸ-ն գործել է ՀՀ Տավուշի մարզպետարանի ենթակայությամբ, ծանոթ ենք խնդիրներին, ներուժին, բժշկական անձնակազմի արհեստավարժության մակարդակին, նյութատեխնիկական ռեսուրսներին, Բերդի տարածաշրջանի առողջության կենտրոնների և բժշկական ամբուլատորիաների հետ պայմանագրային և ոչ պայմանագրային համագործակցությանը:
      Վերջին տարիներին, երբ <<Բերդի ԲԿ>> ՓԲԸ-ի բաժնետոմսերի կառավարման լիազորությունները վերապահված էին ՀՀ պաշտպանության նախարարությանը <<Բերդի ԲԿ>> ՓԲԸ-ի բոլոր աշխատանքները, իրականացված գործունեությունը համակարգվել և ներկայումս էլ համակարգվում է ՀՀ Տավուշի մարզպետարանի կողմից /հաշվետվություններ, գրություններ, ծանուցումներ, շրջաբերականներ, հայտեր, կենտրոնացված և հումանիտար դեղորայքի ստացում և տրամադրում, պատվաստումների իրականացում, գործակարգավարական խորհրդակցությունների և հասարակական միջոցառումների, շաբաթօրյակների  մասնակցություն և այլն/:
       Ելնելով վերոգրյալից, նպատակահարմար եմ համարում «Բերդի բժշկական կենտրոն» փակ բաժնետիրական ընկերության բաժնետոմսերի կառավարման լիազորությունները վերապահել Հայաստանի Հանրապետության Տավուշի մարզպետին»։
	Առաջարկությունը չի ընդունվել։ Հակահամաճարակային տեսանկյունից, ինչպես նաև արտակարգ իրավիճակներում առավել արդյունավետ է, երբ ազգաբնակչությանը բժշկական օգնության և սպասարկման ծառայությունները մատուցվում են տվյալ ոլորտի պատասխանատու և ոլորտում քաղաքականություն մշակող պետական մարմինների անմիջական վերահսկողության ներքո գործող կազմակերպությունների կողմից։ Փորձը ցույց է տալիս, որ գործնականում խնդիրներ են ծագում կազմակերպության կառավարման, վերահսկողության, արագ և օպերատիվ արձագանքման, դերերի բաշխման, ֆունկցիաների տարանջատման, ռեսուրսների բաշխման, գնահատման և այլ հարցերում, նշված խնդիրներն առավել օպերատիվ և արդյունավետ լուծում են ստանում անմիջապես՝ ոչ միջնորդավորված, տվյալ ոլորտը համակարգող պատասխանատու պետական մարմնի կողմից։ 

	5.  ՀՀ ֆինանսների նախարարություն 

	20․05․2021թ.

	
	N 01/8-3/7897-2021

	Ուսումնասիրելով Ձեր 10.05.2021թ. NԱԱ/8236-2021 գրությամբ ներկայացված՝ «Հայաստանի Հանրապետության կառավարության 2018 թվականի ապրիլի 12-ի N 466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացում և փոփոխություններ կատարելու մասին» ՀՀ կառավարության որոշումների նախագծերը՝ հայտնում ենք, որ վերջիններիս վերաբերյալ առաջարկություններ չունենք:
	Ընդունվել է ի գիտություն։

	6. ՀՀ պաշտպանության նախարարություն
	25․05․2021թ․

	
	N  ՊՆ/510/2806-2021

	«Հայաստանի Հանրապետության կառավարության 2018 թվականի ապրիլի 12-ի N 466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացում և փոփոխություններ կատարելու մասին» Կառավարության որոշումների նախագծերի վերաբերյալ առարկություններ չունենք:
Միաժամանակ, առաջարկում ենք քննարկել նաև «Բերդի բժշկական կենտրոն» ընկերությանը պատկանող և վերջինիս կողմից չօգտագործվող՝ կից հատակագծում նշված հատվածը «Պաշտպանության նախարարության Բերդի զինվորական հոսպիտալ» պետական հիմնարկին անհատույց տրամադրելու հարցը:
	Ընդունվել է ի գիտություն։ «Բերդի բժշկական կենտրոն»  ՓԲԸ-ին պատկանող և վերջինիս կողմից չօգտագործվող տարածքը «Պաշտպանության նախարարության Բերդի զինվորական հոսպիտալ» ՊՀ-ին անհատույց տրամադրելու հարցը կքննարկվի հավելյալ՝ բոլոր շահագրգիռ կողմերի մասնակցությամբ։

	7․ Իրավաբանական անձանց գրանցման պետական ռեգիստր
	26․05․2021թ․

	
	/25.4/13368-2021

	«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։ 

	8. Արդարադատության նախարարություն
	06․07․2021թ․

	
	//15815-2021

	1. «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հստակ նշել «Բաժնետիրական ընկերությունների մասին» օրենքի 67-րդ հոդվածի կոնկրետ մասը, որը լիազորում է ընդունել համապատասխան որոշումը: Սույն դիտողությունը բխում է «Նորմատիվ իրավական ակտերի մասին» օրենքի 17-րդ հոդվածի 6-րդ մասի կարգավորումներից:
Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին:
2. Նախագծի 1-ին կետի 1-ին ենթակետով լրացվող 7-րդ կետում փակ բաժնետիրական ընկերությունների վերնագրերում նշված «պետական» բառն անհրաժեշտ է հանել՝ նկատի ունենալով Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման և Հայաստանի Հանրապետության կառավարության 2018 թվականի ապրիլի 12-ի N 466-Ա որոշման կարգավորումները:
3. Նախագծի 2-րդ կետի 1-ին ենթակետում նշված «7 ամսվա ժամկետում» բառերն անհրաժեշտ է փոխարինել «7 ամսվա ընթացքում» բառերով:
Նույն կետում անհրաժեշտ է հստակ նշել ՀՀ քաղաքացիական օրենսգրքի և «Բաժնետիրական ընկերությունների մասին» օրենքի այն հոդվածները, որոնց պահանջների հիման վրա պետք է իրականացվեն Նախագծի 1-ին կետի 1-ին ենթակետով նախատեսված աշխատանքները:
4. Նախագծի 3-րդ կետում նշված «սույն որոշման 1-ին կետի 2-ին ենթակետով» բառերն անհրաժեշտ է փոխարինել «սույն որոշման 1-ին կետի 2-րդ ենթակետով» բառերով:

	1․ Առաջարկությունն ընդունվել է։ Նախագծում կատարվել է համապատասխան փոփոխություն։






2․ Առաջարկությունն ընդունվել է։ Նախագծում կատարվել է համապատասխան փոփոխություն։


3․ Առաջարկություններն ընդունվել են։ Նախագծում կատարվել են համապատասխան փոփոխություններ։

